
ᐱᖁᔭᖅ 65 

 

ᐱᖁᔭᖅ ᐋᖅᑭᒋᐊᕈᑕᐅᓂᐊᕐᓗᓂ ᑮᓇᐅᔭᓕᐊᓄᑦ ᑖᒃᓰᔭᐃᓂᕐᒧᑦ ᐱᖁᔭᖓᓂᒃ 

 

ᓄᓇᕗᑦ ᑲᒥᓯᓇᖓᑦ, ᐅᖃᐅᔾᔭᐅᓗᓂ ᐃᓱᒪᒋᔭᐅᔪᓂᒃ ᐊᒻᒪᓗ ᐊᖏᖅᑕᐅᓗᓂ ᒪᓕᒐᓕᐅᖅᑎᓄᑦ, 

ᐃᒪᓐᓇ ᑲᔪᓯᑎᑦᓯᕗᖅ: 

 

1. ᑖᓐᓇ ᐱᖁᔭᖅ ᐋᖅᑭᒋᐊᕈᑕᐅᓂᐊᕐᓗᓂ ᑮᓇᐅᔭᓕᐊᓄᑦ ᑖᒃᓰᔭᐃᓂᕐᒧᑦ ᐱᖁᔭᖓᓂᒃ, 

R.S.N.W.T. 1988,c.I-1. 

 

2. ᐃᓚᒃᑲᓐᓂᖓᓂ 2.13(1) ᐋᖅᑭᒋᐊᖅᑕᕗᒃ ᐅᑯᐊ ᒪᓕᒡᓗᒋᑦ: 

 

ᑐᑭᖓ ᑖᒃᓱᒪ "ᐊᑑᑎᖃᖅᑐᑦ ᒪᓕᒐᐃᑦ" 

2.13. (1) ᑕᒫᓂ ᐃᓚᖓᓂ, "ᐊᑑᑎᖃᖅᑐᑦ ᒪᓕᒐᐃᑦ" ᑐᑭᓕ ᐊᑐᖅᑕᐅᔪᖅ ᐃᓚᒃᑲᓐᓂᖓᓂ 

ᐃᓚᖓᓂ 2.11, ᐃᓚᖓᓂᑦᑐᑦ 2.14 ᑎᑭᐅᑎᓗᒍ 2.2, ᐃᓚᖓ 2.24 ᐅᕝᕙᓘᓐᓃᑦ 

ᐃᓚᒃᑲᓐᓂᖓᓂ 6.2(1)(2). 

 

3. ᐃᓚᒃᑲᓐᓂᖓᓂ 6.2(1), ᑎᑎᖅᑲᐅᑉ ᖁᓛᓃᑦᑐᖅ ᐱᒋᐊᖓᕐᓂᖓᓂ ᐊᒻᒪᓗ 

ᐃᓚᒃᑲᓐᓂᖓᓂ 6.2(2) ᐲᖅᑕᐅᔪᑦ ᐊᒻᒪᓗ ᐃᓇᖏᖅᑕᐅᓪᓗᑎ ᐅᑯᓄᖓ: 

 

ᑖᒃᓯᔭᕈᑎ ᐊᑭᓕᕆᐊᖃᙱᑦᑐᑦ ᐊᑭᓕᖅᓱᖅᑕᐅᓇᑎᒃ ᐱᓕᕆᕙᒃᑐᓄᑦ ᖃᑦᑎᕆᔨᓄᑦ ᐊᒻᒪᓗ 

ᐱᖏᖕᓇᖅᑐᓕᕆᔨᒃᑯᑦ ᐊᑭᓕᖅᓱᖅᑕᐅᓇᑎᒃ ᐱᓕᕆᕙᒃᑐᓄᑦ 

 

ᑐᑭᖓ: "ᓄᓇᓕᓐᓂ ᐱᖏᖕᓇᖅᑐᓕᕆᔨᒃᑯᑦ" 

6.2. (1) ᑕᒫᓂ ᐃᓚᖓᓂ, "ᓄᓇᓕᓐᓂ ᐱᖏᖕᓇᖅᑐᓕᕆᔨᒃᑯᑦ" ᑐᑭᓕ ᐱᖏᖕᓇᖅᑐᓕᕆᔨᒃᑯᑦ 

ᓄᓇᕗᒻᒦᑐᒥᒃ 

(a) ᐃᓚᒋᔭᐅᔪᒥ ᑖᒃᑯᓄᖓ ᐱᖏᖕᓇᖅᑐᓕᕆᔨᒃᑯᑦ ᐊᑭᓕᖅᓱᖅᑕᐅᓇᑎᒃ 

ᑲᓇᑕᒥᑦ, ᐃᓄᖕᓂ ᖃᖓᑕᓲᒃᑯᑦ ᐱᖏᖕᓇᖅᑐᓕᕆᔨᒃᑯᑦ ᑲᓇᑕᒥᑦ 

ᐅᕝᕙᓘᓐᓃᑦ ᑲᓇᑕᒥᑦ ᓯᑯᓯᐅᖅᑎᒃᑯᑦ; ᐅᕝᕙᓘᓐᓃᑦ 

(b) ᑭᓇ ᖃᓄᐃᓕᖓᓂᖓ ᐱᖏᖕᓇᖅᑐᓕᕆᔨᒃᑯᑦ ᐃᓕᓴᕆᔭᐅᓯᒪᕙᑦ ᑖᒃᓱᒧᖓ 

ᒥᓂᔅᑕᒧ ᑲᒪᒋᔭᒃᓴᓕ ᐱᖏᖕᓇᖅᑐᓕᕆᓂᕐᒧ. 

 

ᑖᒃᓯᔭᕈᑎ ᐊᑭᓕᕆᐊᖃᖏᑦᑐᑦ ᐊᑭᓕᖅᓱᖅᑕᐅᓇᑎᒃ ᐱᓕᕆᕙᒃᑐᓄᑦ ᖃᑦᑎᕆᔨᓄᑦ ᐊᒻᒪᓗ 

ᐱᖏᖕᓇᖅᑐᓕᕆᔨᒃᑯᑦ ᐊᑭᓕᖅᓱᖅᑕᐅᓇᑎᒃ ᐱᓕᕆᕙᒃᑐᓄᑦ 

(2) ᐃᓄᒃ ᐲᖅᓯᕈᓐᓇᑐᐃᓐᓇᕆᐊᓕᒃ ᑖᒃᓰᔭᕈᑎᓂ ᐊᓯᐊᒍᑦ ᐊᑭᓕᕆᐊᓖᑦ ᒪᓕᒡᓗᒍ ᑖᓐᓇ 

ᐃᓚᖓ ᑖᒃᓯᔭᐃᔾᔪᑎᐅᑉ ᐊᕐᕌᒍᖓᓂᒃ ᖃᑉᓯᐅᓂᖓᑦ $722-ᓂᒃ ᑭᓯᐊᓂ 

(a) ᐃᓄᒃ, ᑕᖅᑭᓯᐅᑎᓂᒃ ᐊᕐᕌᖓᓂ ᐃᓗᐊᓂ ᐃᓄᒃ ᑐᒃᓯᕋᖅᐸᑦ ᑖᒃᓰᔭᕈᑎᓂ 

ᐊᑭᓕᕆᐊᖃᖏᑦᑐᓂ, 

(i) ᐃᓚᐅᖃᑕᐅᓚᐅᕐᓂᕐᒥᓄᑦ 50-ᓂᒃ ᐃᑲᕐᕋᓂᒃ ᐅᑯᓂᖓ 

ᐊᑭᓕᖅᓱᖅᑕᐅᓇᑎ ᖃᑦᑎᕆᔨᒃᑯᓐᓂ ᐱᓕᕆᐊᒃᓴᖏᓐᓂᑦ 

ᐱᔪᓐᓇᐅᖅᑎᑕᐅᓗᓐᓂ ᐊᑭᓕᖅᓱᖅᑕᐅᓇᓂ ᖃᑦᑎᕆᔨᐅᓂᕐᒧ, 

(ii) ᐃᓚᐅᖃᑕᐅᓚᐅᕐᓂᕐᒥᓄᑦ 50-ᓂᒃ ᐃᑲᕐᕋᓂᒃ ᐅᑯᓂᖓ 

ᐊᑭᓕᖅᓱᖅᑕᐅᓇᓂ ᐱᖏᖕᓇᖅᑐᓕᕆᓂᕐᒧ ᐱᓕᕆᐊᒃᓴᖏᓐᓂᑦ 

ᐱᔪᓐᓇᐅᖅᑎᑕᐅᓗᓐᓂ ᐱᖏᖕᓇᖅᑐᓕᕆᔨᒃᑯᓄᑦ, ᐅᕝᕙᓘᓐᓃᑦ 

(iii) ᐃᓚᐅᖃᑕᐅᓚᐅᕐᓂᕐᒥᓄᑦ 50-ᓂᒃ ᐃᑲᕐᕋᓂᒃ ᐅᑯᓂᖓ 

ᖃᓄᑐᐃᓐᓇᒃᑯ ᑲᑎᖓᓗᑎ ᐅᑯᓂᖓ 

(A) ᐊᑭᓕᖅᓱᖅᑕᐅᓇᓂ ᖃᑦᑎᕆᔨᐅᓂᕐᒧ ᐱᓕᕆᐊᒃᓴᖏᓐᓂᑦ 

ᐱᔪᓐᓇᐅᖅᑎᑕᐅᓗᓐᓂ ᐊᑭᓕᖅᓱᖅᑕᐅᓇᓂ 

ᖃᑦᑎᕆᔨᐅᓂᕐᒧ, ᐊᒻᒪᓗ 

(B) ᐊᑭᓕᖅᓱᖅᑕᐅᓇᓂ ᐱᖏᖕᓇᖅᑐᓕᕆᓂᕐᒧ 

ᐱᓕᕆᐊᒃᓴᖏᓐᓂᑦ ᐱᔪᓐᓇᐅᖅᑎᑕᐅᓗᓐᓂ 

ᐱᖏᖕᓇᖅᑐᓕᕆᔨᒃᑯᓄᑦ ᐊᑭᓕᖅᓱᖅᑕᐅᓇᓂ; ᐊᒻᒪᓗ 

(b) ᐃᓄᒃ ᓄᓇᕗᒥᐅᑕᐅᓗᓂ ᑭᖑᓪᓕᐹᖓᑕ ᐅᓪᓗᖓᑕ ᑖᒃᓯᔭᐃᔾᔪᑎᐅᑉ 

ᐊᕐᕌᒍᖓᓂᒃ. 
 

ᐱᔪᓐᓇᖅᑎᑕᐅᔪᖅ ᖃᑉᑎᕆᔩᑦ ᐊᑭᓕᖅᓱᖅᑕᐅᙱᑦᑐᖅ 

(2.1) ᐃᓄᒃ ᐱᔪᓐᓇᖅᑎᑕᐅᔪᖅ ᖃᑉᑎᕆᔩᑦ ᐊᑭᓕᖅᓱᖅᑕᐅᙱᑦᑐᖅ ᑕᖅᑭᓯᐅᑎᓂᒃ 

ᐊᕐᕌᖓᓂ ᐃᓗᐊᓂ ᑭᓯᐊᓂ 

(a) ᑮᓇᐅᔭᓕᐅᓚᐅᖏᒃᑯᓂ, ᐊᑭᓕᖅᑐᖅᑕᐅᓚᐅᙱᒃᑯᓂ ᐅᕝᕙᓘᓐᓃᑦ 

ᐃᑲᔫᓯᐊᖅᑖᓚᐅᙱᒃᑯᓂ ᐅᕝᕙᓘᓐᓃᑦ ᓱᓇᑐᐃᓐᓇᓂᒃ ᐊᓯᐊᒍᑦ 

ᑮᓇᐅᔭᓕᐅᕐᓗᓂ, ᐊᑭᓕᖅᑐᖅᑕᐅᓗᓂ ᐅᕝᕙᓘᓐᓃᑦ 

ᐃᑲᔫᓯᐊᖅᑖᓚᐅᕐᓂᕈᓂ, ᐊᓯᐊᒍᑦ ᐅᑎᕐᕕᐅᓂᒃᑯᑦ ᐅᕝᕙᓘᓐᓃᑦ 

ᑮᓇᐅᔭᖃᖅᑎᑕᐅᓗᓂ ᐊᐅᓚᔪᓐᓇᐅᑎᖏᓐᓄᑦ ᐃᑉᐱᒋᓗᒋᑦ 

ᐃᓚᐅᖃᑕᐅᓂᖏᓐᓄ, ᑕᖅᑭᓯᐅᑎᓂᒃ ᐊᕐᕌᖓᓂ ᐃᓗᓂᐊ, 

ᐊᑭᓕᖅᓱᖅᑕᐅᓇᓂ ᖃᑦᑎᕆᔨᐅᓂᕐᒧ ᐱᓕᕆᐊᒃᓴᖏᓐᓂᑦ; ᐊᒻᒪᓗ 
(b) ᐊᑭᓕᖅᓱᖅᑕᐅᓇᑎᒃ ᖃᑉᑎᕆᔨᐅᓚᐅᕈᓂ ᐊᑯᓂᐅᙱᓐᓂᖅᐹᕐᒥᒃ 

ᑕᖅᑭᓂᒃ 6-ᓂᒃ ᑕᐃᑲᓂ ᑕᖅᑭᓯᐅᑎᓂᒃ ᐊᕐᕌᖓᓂ ᐃᓗᐊᓂ ᐊᒻᒪᓗ 

ᐃᓚᒋᔭᐅᓱᖓᖅᑎᓪᓗᒍ ᖃᑦᑎᕆᔨᒃᑯᓄ ᓴᖅᑭᑕᐅᔪᕕᓂᕐᒥ ᕼᐋᒻᒪᓚᒃᑯᓐᓄᑦ. 

 

ᐊᑭᓕᖅᓱᖅᑕᐅᓇᑎᒃ ᖃᑦᑎᕆᔨᓄᑦ ᖃᓄᐃᓕᐅᕈᑎᑦ 

(2.2) ᐱᔾᔪᑎᒋᓗᒋᑦ ᐃᓚᒃᑲᓐᓂᖓᓂ (2), ᖃᑦᓯᐅᓂᖏᑦ ᐊᕐᕌᒍᓂ ᐃᓄᒃ 

ᐃᓚᐅᖃᑕᐅᓚᐅᖅᑎᓪᓗᒍ ᐊᑭᓕᖅᓱᖅᑕᐅᓇᑎᒃ ᖃᑦᑎᕆᔨᓄᑦ ᖃᓄᐃᓕᐅᕈᑎᖏᓐᓂ ᑲᑎᑦᓱᒋᑦ 

ᖃᑦᓯᐊᓂᖏᑦ ᐃᑲᕐᕋᖏᑦ, ᓇᓗᓇᐃᕐᓗᒍᓗ ᑎᑎᕋᖅᓯᒪᔪᑎᒍᑦ ᑖᒃᓱᒧᖓ ᖃᑦᑎᕆᔨᒃᑯᑦ 

ᐊᖏᔪᖅᑳᒻᒪᕆᖓᒧ ᐅᕝᕙᓘᓐᓃᑦ ᖃᑦᑎᕆᔨᒃᑯᑦ ᖃᐅᔨᓴᖅᑎᖓᓄᑦ ᐃᑲᔪᖅᑎᖓᓄ ᐅᕝᕙᓘᓐᓃᑦ 

ᐊᖓᔪᖅᑳᑉ ᐅᕝᕙᓘᓐᓃᑦ ᐃᓇᖏᖅᓯᔪ ᐊᖓᔪᖅᑳᑉ ᖃᑦᑎᕆᔨᒃᑯᓄ ᓴᖅᑭᑕᐅᔪᕕᓂᕐᒥ 

ᕼᐋᒻᒪᓚᒃᑯᓄᑦ, ᐃᓄᒃ ᐃᓚᐅᖃᑕᐅᔪᕕᓂ ᐊᑭᓕᖅᓱᖅᑕᐅᓇᑎᒃ ᖃᑦᑎᕆᔨᓄᑦ ᐅᑯᓂᖓ 

ᐱᓕᕆᐊᓴᖏᓐᓂ: 

(a) ᑭᐅᖃᑦᑕᕐᓂᖅ ᑐᐊᕕᕐᓇᖅᑐᓄᑦ ᖃᑦᑎᕆᔨᐅᓪᓗᓂᑦ; 

(b) ᑭᐅᓵᕆᖃᑦᑕᑎᓪᓗᒍ ᖃᑦᑎᕆᔨᐅᓪᓗᓂᑦ ᑐᐊᕕᕐᓇᖅᑐᓄᑦ; 

(c) ᐱᓕᒻᒪᒃᓴᖃᑕᐅᓂᖅ ᐊᑦᑐᓂᖃᖅᑐᒥ ᖃᑦᑎᕆᓂᕐᒧᑦ ᐃᑯᐊᓚᔪᕕᓂᕐᓂᓘᓐᓃᑦ 

ᖃᐅᔨᓴᕐᓂᕐᒥᑦ; 

(d) ᑲᑎᒪᖃᑎᖃᕐᓂ ᑲᑎᒪᖃᕐᓂᖃᖅᑎᑦᓯᓗᑎ ᖃᑦᑎᕆᔨᒃᑯᑦ. 

ᐃᓚᓕᐅᑎᖃᑕᐅᔪᓐᓇᖅᑐᑦ ᐱᖏᖕᓇᖅᑐᓕᕆᔨᒃᑯᓄᑦ ᐊᑭᓕᖅᓱᖅᑕᐅᓇᑎ 

(2.3) ᐃᓄᒃ ᐃᓚᓕᐅᑎᖃᑕᐅᔪᓐᓇᖅᑐᑦ ᐱᖏᖕᓇᖅᑐᓕᕆᔨᒃᑯᓄᑦ ᐊᑭᓕᖅᓱᖅᑕᐅᓇᓂ 

ᑕᖅᑭᓯᐅᑎᓂᒃ ᐊᕐᕌᖓᓂ ᐃᓗᐊᓂ ᑭᓯᐊᓂ ᑮᓇᐅᔭᓕᐅᖏᒃᑯᓂ, ᐊᑭᓕᖅᑐᖅᑕᐅᓚᐅᙱᒃᑯᓂ 

ᐅᕝᕙᓘᓐᓃᑦ ᐃᑲᔫᓯᐊᖅᑖᓚᐅᙱᒃᑯᓂ ᐅᕝᕙᓘᓐᓃᑦ ᓱᓇᑐᐃᓐᓇᓂᒃ ᐊᓯᐊᒍᑦ ᑮᓇᐅᔭᓕᐅᕐᓗᓂ, 

ᐊᑭᓕᖅᑐᖅᑕᐅᓗᓂ ᐅᕝᕙᓘᓐᓃᑦ ᐃᑲᔫᓯᐊᖅᑖᓚᐅᕐᓂᕈᓂ, ᐊᓯᐊᒍᑦ ᐅᑎᕐᕕᐅᓂᒃᑯᑦ ᐅᕝᕙᓘᓐᓃᑦ 

ᑮᓇᐅᔭᖃᖅᑎᑕᐅᓗᓂ ᐊᑭᓕᒃᓴᓄᑦ ᐃᑉᐱᒋᓗᒋᑦ ᐃᓚᐅᖃᑕᐅᓂᖏᓐᓄ, ᑕᖅᑭᓯᐅᑎᓂᒃ ᐊᕐᕌᖓᓂ 

ᐃᓗᓂᐊ, ᐊᑭᓕᖅᓱᖅᑕᐅᓇᓂ ᐱᖏᖕᓇᖅᑐᓕᕆᓂᕐᒧ ᐱᓕᕆᐊᒃᓴᖏᓐᓂᑦ. 

 

ᐱᖏᖕᓇᖅᑐᓕᕆᔨᒃᑯᓄᑦ ᐊᑭᓕᖅᓱᖅᑕᐅᓇᑎ ᐱᓕᕆᐊᓴᖏᓐᓂ 

(2.4) ᐱᔾᔪᑎᒋᓗᒋᑦ ᐃᓚᒃᑲᓐᓂᖓᓂ (2), ᖃᑦᓯᐅᓂᖏᑦ ᐊᕐᕌᒍᓂ ᐃᓄᒃ 

ᐃᓚᐅᖃᑕᐅᓚᐅᖅᑎᓪᓗᒍ ᐱᖏᖕᓇᖅᑐᓕᕆᔨᒃᑯᓄᑦ ᐊᑭᓕᖅᓱᖅᑕᐅᓇᑎ ᐱᓕᕆᐊᓴᖏᓐᓂ 

ᖃᓄᐃᓕᐅᕈᑎᖏᓐᓂ ᑲᑎᑦᓱᒋᑦ ᖃᑦᓯᐊᓂᖏᑦ ᐃᑲᕐᕋᖏᑦ, ᓇᓗᓇᐃᕐᓗᒍᓗ ᑎᑎᕋᖅᓯᒪᔪᑎᒍᑦ 

ᑖᒃᓱᒧᖓ ᐱᖏᖕᓇᖅᑐᓕᕆᔨᒃᑯᑦ, ᕼᐋᒪᓚᒃᑯᓐᓂ ᐃᖅᑲᓇᐃᔭᖅᑏᑦ ᐊᖏᔪᖅᑳᖓ, ᕼᐋᒪᓚᒃᑯᓂᑦ 

ᑕᐃᒪ ᐱᖏᖕᓇᖅᑐᓕᕆᔨᒃᑯᓄᑦ ᐊᑭᓕᖅᓱᖅᑕᐅᓇᑎ ᐱᓕᕆᐊᓴᖏᑦ ᑐᙵᕕᓇᖅᑐᒥ ᐅᕝᕙᓘᓐᓃᑦ 

ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔨᒻᒥ ᑎᒃᑯᐊᖅᑕᐅᔪᖃᕐᓂᖅᑲ ᐊᑖᓂ ᑐᐊᕕᕐᓇᖅᑐᓕᕆᓂᕐᒧᑦ 

ᐱᖁᔭᖓᓂ, ᑕᐃᓐᓇ ᐃᓄᒃ ᐃᓚᐅᖃᑕᐅᔪᖅ ᐱᖏᖕᓇᖅᑐᓕᕆᔨᒃᑯᓄᑦ ᐊᑭᓕᖅᓱᖅᑕᐅᓇᑎ 

ᐅᑯᓂᖓ ᒪᓕᒡᓗᓂ ᐱᖏᖕᓇᖅᑐᓕᕆᔨᒃᑯᓄᑦ ᐊᑭᓕᖅᓱᖅᑕᐅᓇᑎ ᐱᓕᕆᐊᓴᖏᓐᓂ: 

(a) ᑭᐅᖃᑦᑕᕐᓂᖅ ᐱᖏᖕᓇᖅᑐᓕᕆᔨᒃᑯᑦ ᑐᐊᕕᕐᓇᖅᑐᓄᑦ ᐅᖄᓚᔪᖃᖅᐸᑦ 

ᑖᒃᑯᓇᙵ ᓄᓇᕗᑦ ᒐᕙᒪᒃᑯᖏᓐᓄ, ᕼᐋᒪᑦᑯᓐᓄ ᐅᕝᕙᓘᓐᓃᑦ 

ᐱᖏᖕᓇᖅᑐᓕᕆᔨᒃᑯᑦ; 

(b) ᐱᓕᒻᒪᒃᓴᖃᑕᐅᓂᖅ ᐊᑦᑐᐊᓂᖃᖅᑐᒥ ᐱᖏᖕᓇᖅᑐᓕᕆᔨᒃᑯᓄᑦ; 

(c) ᑲᑎᒪᖃᑎᖃᕐᓂ ᐊᑦᑐᐊᓂᖃᖅᑐᒥ ᐱᖏᖕᓇᖅᑐᓕᕆᔨᒃᑯᓄᑦ ᑲᒪᒋᔭᐅᔪᒧ 

ᓄᓇᕗᑦ ᒐᕙᒪᒃᑯᖏᓐᓄ, ᕼᐋᒪᑦᑯᓐᓄ ᐅᕝᕙᓘᓐᓃᑦ ᐱᖏᖕᓇᖅᑐᓕᕆᔨᒃᑯᑦ. 

 

ᐊᓯᔾᔨᐸᓪᓕᐊᓂᖏᑦ 

 

4. ᐱᔾᔪᑕᐅᔪᓄᑦ ᑕᕝᕙᓂ ᑎᑎᕋᖅᓯᒪᔪ ᐊᕕᒃᑐᓯᒪᔪᒥ 2.13(2)(a)-ᒥᑦ ᑕᐃᑲᓂ ᐱᖁᔭᑎᒍᑦ, 

ᖃᔅᓯᐅᓂᖏᑦ ᐊᑐᖅᑕᐅᓂᐊᖅᑎᓪᓗᒋᑦ ᐃᓱᒪᒋᓪᓗᒋᑦ ᖃᔅᓯᐅᓂᖏᑕ ᑕᕝᕙᓂ 

ᐃᓚᒃᑲᓂᖓᓂ 6.2(2)-ᒥᑦ ᑖᑦᓱᒪ ᐱᖁᔭᐅᑦ 2025 ᑖᒃᓰᔭᕐᓂᒧᑦ ᐊᕐᕌᒍᖓᓂ 

ᐃᓱᒪᒋᔭᐅᑦᑎᐊᕆᐊᓕᒃ ᐃᒪᐃᓪᓗᐊᑐᓂ $722.0137256. 

 

ᑐᒃᓯᕋᐅᑎᒃ 

 

5. ᑖᓐᓇ ᐱᖁᔭᖅ ᐊᑐᖅᑐ 2025−ᒥ ᐊᒻᒪᓗ ᑭᖑᓂᖓᒍᑦ ᑖᒃᓯᔭᐃᔾᔪᑎᐅᑉ ᐊᕐᕌᒍᖓᓂᒃ. 


